
A.L. 299 tal-2011

ATT DWAR POTERI LI JSIRU REGOLAMENTI
FL-INTERESS NAZZJONALI

(KAP. 365)

Regolamenti ta’ l-2011 li jemendaw ir-Regolamenti Dwar
il-Konvenzjoni fuq is-Sigurtà Nukleari 

BIS-SAĦĦA tas-setgħat mogħtija bl-artikolu 3 ta’ l-Att dwar 
Poteri li jsiru Regolamenti fl-Interess Nazzjonali, il-Prim Ministru 
għamel dawn ir-regolamenti li ġejjin:-

1.  (1)  It-titolu ta’ dawn ir-regolamenti hu r-Regolamenti 
tal-2011 dwar il-Konvenzjoni fuq is-Sigurtà Nukleari, u għandhom 
jinqraw u jiftiehmu ħaġa waħda mar-Regolamenti tal-2007 dwar 
il-Konvenzjoni fuq is-Sigurtà Nukleari, hawn iżjed ’il quddiem 
imsejjħa bħala “r-regolamenti prinċipali”. 

(2)  Dawn ir-regolamenti jidħlu fis-seħħ fit-22 ta’ Lulju, 
2011. 

(3)  Dawn ir-regolamenti jimplimentaw id-Direttiva tal-
Kunsill 2009/71/Euratom dwar it-twaqqif ta’ kwadru Komunitarju 
għas-sigurtà ta’ faċilitajiet  nukleari.

2.  Ir-regolament 2 tar-regolamenti prinċipali għandu jiġi 
emendat kif ġej:

(a)  minnufih wara t-tifsira “Bord għall-Protezzjoni 
mir-Radjazzjoni’’ għandha tiżdied din it-tifsira ġdida li ġejja:- 

“ “faċilità  nukleari” tfisser:-

(a)  impjant ta’ arrikkament, impjant ta’ 
manifattura ta’ karburant nukleari, impjant tal-
enerġija nukleari, impjant ta’ riproċessar, faċilità ta’ 
reattur ta’ riċerka, faċilità għall-ħażna ta’ karburant 
użat; u 

Titolu, bidu fis-seħħ 
u skop.

A.L. 440 ta’ l-2007.

(b)   faċili tajiet  għall-ħażna ta’ skart 
radjuattiv li huma fuq l-istess sit u huma relatati 
direttament mal-faċilitajiet  nukleari elenkati taħt 
punt (a) ta’ dan ir-regolament’’; u

(b)  minnufih wara t-tifsira l-ġdida “faċilità nukleari” 
għandha tiżdied din it-tifsira ġdida li ġejja:-

“ “sigurtà nukleari” tfisser il-ksib ta’ kondizzjonijiet 
operattivi adatti, il-prevenzjoni ta’ aċċidenti u t-tnaqqis 
ta’ konsegwenzi tal-aċċidenti, li jirriżultaw fil-ħarsien 
tal-ħaddiema u l-pubbliku ġenerali minn perikli li jistgħu 
jiġu mir-radjazzjonijiet jonizzanti minn faċilitajiet  
nukleari. ’’.

3.  Ir-regolament 3 sħiħ tar-regolamenti prinċipali għandu 
jiġi emendat mill-ġdid bħala s-subregolament (1) tiegħu u minnufih 
wara s-subregolament (1) kif emendat mill-ġdid, għandhom 
jiżdiedu dawn is-subregolamenti ġodda li ġejjin:

(2)  Fir-rigward tas-sigurtà nukleari u faċilitajiet  
nukleari, il-Bord għandu jkollu dawn il-funzjonijiet li 
ġejjin:

(a)  jagħmel rakkomandazzjonijiet lill-Prim 
Ministru dwar kull aspett ta’ materja nukleari, liġi, 
u l-organizzazzjoni ta’ materji li jirrelataw mas-
sigurtà nukleari nazzjonali li jinkludu:

(i)  l-effett li faċilitajiet nukleari 
barranin jista’ jkollhom fuq Malta;

(ii)   jiżgura li fil-pjanijiet ta’ emerġenza 
radjoloġika, tittieħed il-konsiderazzjoni 
inċidenti f’pajjiżi barranin; u

(iii)  jagħti parir fuq finanzjament u 
numru ta’ nies meħtieġa mill-Bord sabiex 
ikun jista’ jaqdi l-obbligazzjonijiet li għandu 
taħt dawn ir-regolamenti;

(b)  jaddotta u jżomm  taħt ħarsien liġi 
nazzjonali u kwadru għas-sigurtà nukleari u 
jinkludi b’mod speċjali proċeduri ta’ rispons 
f’emerġenza;

(ċ)  jagħti awtorizzazzjoni u japplika kull 
kundizzjoni neċessarja għall-installazzjonijiet 
nukleari;

(d)  japplika s-superviżjoni neċessarja għall-
operat ta’ faċilitajiet  nukleari f’Malta;

(e)  jivvaluta l-ħtieġa għal taħriġ ta’ persunal 
regolatorji tal-Bord u persunal involut fir-rispons 
għal-emerġenzi radjoloġiċi Maltin u jippromovi 
inizjattivi għal taħrig internazzjonali;

(f)  jagħmel disponibbli lill-membri tal-
pubbliku, informazzjoni dwar kif materja tas-
sigurtà nukleari taffettwa lill Malta;

(ġ)  j ipprovdi kull  rapport kif mitlub 
mid-Direttiva tal-Kunsill 2009/71/Euratom li 
tistabbilixxi kwadru Kommunitaju għas-sigurtà ta’ 
faċilitajiet  nukleari; u

(ħ)  jagħmel awtoevalwazzjoni tal-kwadru 
nazzjonali, ta’ l-anqas darba kull għaxar snin u 
jistieden reviżjoni internazzjonali inter pares tal-
kwadru nazzjonali. 

(3)  Id-dispożizzjonijiet tas-subregolament (3) ta’ 
dan ir-regolament jipprovdu għall-arranġamenti propizji 
għal sigurta’ nukleari sabiex tipproteġi l-ħaddiema u 
l-pubbliku ġenerali minn perikli minn radjazzjonijiet 
jonizzanti minn faċilitajiet  nukleari, u japplikaw 
għal kull faċilità nukleari ċivili f ’Malta. Dawn id-
dispożizzjonijiet  jissupplimentaw ukoll ir-rekwiżiti 
tar-Regolamenti ta’ l-2003 dwar is-Sigurtà Nukleari u 
l-Protezzjoni mir-Radjazzjoni.

L.N. 44 ta’ l-2003.


